
				এই পাতাটির মুদ্রণ সংশোধন করা প্রয়োজন। 
RGł R রবীন্দ্র-রচনাবলী
রামমোহন । দেরি হবে না। যুবরাজ, দণ্ড দুয়েকের মধ্যে সব তৈরি করে রেখে দেব। কী করতে হবে KG TNG3
যাবি । [ রামমোহনের প্রস্থান । বিভা বসিয়া পডিয়া মুখে অঞ্চল দিয়া রোদন বসন্ত । দিদি, ভয় করিস নে, ভগবানের কৃপায় সব ঠিক হয়ে যাবে। আমি বেঁচে থাকতে তোর ভয় নেই রে ।
বিভা । ভয় না, দাদামশায়, লজা ! ছি:৷ ছি, কী লজা ! রাজার ছেলে হয়ে এমন ব্যবহার তো আমি ভাবতে পারি। নে । জন্মের মতো আমার যে মাথা হেঁট হয়ে গেল ।
বসন্ত । এখন ও-সব কথা ভাবিস নে, আপাততবিভা । অপরাধ করলে আমি নিজে মহারাজের কাছে মাপ চাইতে যৌতুম । কিন্তু এ যে তারও বেশি । এ যে নীচতা । আমার মাপ চাইবার মুখ রইল না ।
সুরমা । বিভা, এখন মনটা বিচলিত করিস নে । বিভা । বউদিদি, যদি মহারাজ শাস্তি দেন, আমার তো কিছুই বলবার থাকবে না । তার সম্মান তার মেয়ে-জামাইয়ের সুখদুঃখের চেয়ে অনেক বড়ো, তার মেয়ে হয়ে এ কথা কি আমি বুঝতে পারি। নে ?
বসন্ত । এখন রামচন্দ্ৰ আছেন কোথায় ? বিভা । বাইরের বৈঠকখানায় নাচগান জমিয়েছেন— শহর থেকে তিনি সব নাচওআলি আনিয়েছেন, আজ দুদিন ধরে এই-সব চলছে ।
বসন্ত । কলি যখন সর্বনাশ করে তখন আমোদ করতে করতেই করে । যেমন করে পার বিভা, তুমি
এখনই তাকে ডাকিয়ে আনাও । [ বিভার প্রস্থান
নেপথ্যে । উদয়, উদয় ! উদয় । ঐ-যে মহারাজ আসছেন ।
প্ৰতাপ । শুনেছ সব কথা ? উদয় । শুনেছি । - প্ৰতাপ ।। লছমন সর্দারকে হুকুম করেছি, কাল সকালে রামচন্দ্র যখন শয়নঘর থেকে বেরিয়ে আসবে, তখন তার মুণ্ড কাটা যাবে । আজ রাত্রে অন্তঃপুরের পাহারার ভার তোমার উপরে ।
উদয় । আমার উপরে মহারাজ, ? এ যে আমাকে শাস্তি । প্ৰতাপ । শাস্তি আমাকেও নয় ? তা বলে রাজার কর্তব্য করতে হবে না ? বসন্ত । বাবা প্ৰতাপ ! (প্রতাপাদিত্য নিরুত্তর) বাবা প্ৰতাপ, এও কি সম্ভব ? প্ৰতাপ । কেন সম্ভব নয় ? বসন্ত । ছেলেমানুষ, সে তো অবজ্ঞার পাত্র, সে কি তোমার ক্রোধের যোগ্য ? প্ৰতাপ । আগুনে হাত দিলে হাত পুড়ে যায়, এ কথা যে বোকা নাও বোঝে তারও হাত পোড়ে । দুবুদ্ধি যার মাথায় জোগাতে পারে সে বুদ্ধির ফলটা কী হবে সে কি তার মাথায় জোগায় না ? দুঃখ এই, বুদ্ধিটা যখন মাথায় জোগাবে মাথাটা তখন দেহে থাকবে না ।
বসন্ত । অপরাধ যে করে সে দুর্বল, ক্ষমা যে করে শক্তি তারই, এ কথা ভুলো না । প্ৰতাপ । দেখো পিতৃব্য ঠাকুর, রায়বংশের কিসে মান-অপমান সে বোধ যদি তোমার থাকবে তা হলে পাকা মাথায় আজ মোগল-বাদশার শিরোপা জড়িয়ে বেড়াতে পারতে কি ? তোমারও লাঞ্ছিত মাথার স্থান এই ধুলায়, আমারই দুৰ্ভাগ্য তোমাকে বাচিয়ে দিলে । এই তোমাকে স্পষ্ট বললুম। খুড়োমশায়, এখন আমার নিদ্রার সময় ।

